
GHODDA TAL-PACI

Hafna mill-adulti taghna ghadhom jiftakru l-esperjenza kerha tal-Ahhar Gwerra Dinjija. Wara
dik il-grajja mdemmija kien hemm hafna li dahlu fi krizi ta’ fidi. Dawn bdew jistagsu kif
quddiem din il-kefrija Alla baga’ assenti — il-mistogsija naturali kienet fejn kien Alla! Kien
hemm min tfixkel qgatigh ghaliex hassu interpellat mis-silenzju ta’ Alla. Sahansitra t-teologu
Bultmann hareg b’espressjoni gawwija: Alla huwa totalment differenti u nehtiegu
definizzjoni gdida ta’ Alla.

Bizzejjed insemmu l-kamp ta’ sterminju ta’ Auschwitz, li huwa simbolu qawwi tal-hazen
radikali li hemm fil-qalb tal-bniedem. Effett ta’ din l-esperjenza, il-Lhud bdew jistaqsu kif
Alla abdika mir-responsabbilta tieghu u halla lill-bniedem jizra’ dagshekk tbatija u mwiet ta’
persuni innocenti. Primo Levi, Lhudi li hareg haj minn dan il-kamp, johrog bl-espressjoni illi
ladarba kien hemm Auschwitz, Alla mhux hemm. Quddiem din il-vjolenza li kien kapaci
jikkawza I-bniedem, is-skiet ta’ Alla kien itarrax.

Fi kliem il-Papa Frangisku llum ukoll ghaddejja t-“Tielet Gwerra Dinjija” — imma hija
“gwerra bil-bi¢c¢iet”. Xi whud jippruvaw jaghtu libsa religjuza lil din il-gwerra u jghidu li hija
gwerra bejn ir-religjonijiet. Imma min-natura taghha ebda religjon, inkluza dik Musulmana,
ma temmen fil-vjolenza; religjon li thaddem l-arma tal-vjolenza tkun tikkontradixxi lilha
nfisha. Jekk ghandna hjiel ta’ min hu Alla, ma nistghux inkunu promuturi tal-vjolenza u 1-
qtil.

X’inhuma dawn il-gwerer? Hemm dawk li ghaddejja fuq livell internazzjonali. Barra 1-glied
bl-armi hemm gwerer ohra. Fil-fatt hemm il-gwerer stimulati mill-qawwiet finanzjarji — dawk
li, ghaliex ghandhom interessi ta’ flus, ikesksu lill-bnedmin u lir-religjonijiet biex hekk
tkompli tikber id-distanza bejn dawk li ghandhom u dawk li ma ghandhomx.

Ghandna l-gwerer ideologi¢i. Hemm min ghandu certu twemmin, anki dwar min hu I-
bniedem, u jrid jimponi definizzjoni falla¢i dwar il-bniedem. Din hija gwerra tal-imhuh li
ghandha wkoll strategija djabolika billi tipprova timponi dawn il-fehmiet fuq l-istudenti fl-
iskejjel.

L-atturi ta’ dawn il-gwerer ma humiex nies bl-azzarini imma persuni bl-ingravata u 1-glekk!

Imbaghad hemm gwerer aktar sottili. Ghandi f’mohhi l-kunflitti 1i hemm fil-familji taghna.
Mizzewgin bil-kanuni ppuntati lejn xulxin. Familji miksura bejniethom. Genituri u wlied ma
jitkellmux. Ahwa rrabjati kontra ahwa. Hemm kunflitti li ged jegirdu 1-gruppi, anki minhabba
l-pika. Il-fanatizmu fil-kamp religjuz jaghmel hafna hsara: ixellef il-komunjoni ta’ bejnietna.
Imbaghad hemm gwerer iddikkjarati bejn individwi. F’soc¢jeta kompetittiva fejn hemm
tellieqa ghall-poter, facli li wiehed jipprova jitla’ fuq dahar haddiehor biex bis-sewwa jew
bid-dnewwa jiehu vantagg fuq siehbu. Imgiba ta’ din ix-xorta, li tezisti anki fil-Knisja, iggib
maghha ghadd ta’ skontri u feriti. Iva, dawn huma wkoll parti mill-gwerra bil-bic¢iet.



Ma nistaghgibx li quddiem dawn il-kunflitti, ir-reazzjoni taghna tkun bhal dik tal-Lhud wara
Auschwitz; anzi, nistaghgeb jekk ma nqajmux dawn il-mistogsijiet ezistenzjali — ghax ahjar
naghmlu dawn il-mistogsijiet milli nibqghu indifferenti.

Is-Solennita tat-Tlugh fis-Sema ta’ Marija taghtina dawl fuq il-mysterium iniquitatis. Alla
ghazel lil Marija biex permezz tal-istorja taghha, jibghatilna messagg qawwi biex ma nhallux
il-biza’ u d-dubju jkissruna; permezz ta’ Marija, Alla ged jghidilna naghmlu 1-qalb ghax jekk
irridu, nistghu neghlbu l-qawwiet tad-dlam li qed jiggeneraw dawn il-kunflitti. II-
psikoanalista Carl Gustav Jung f’kitba tieghu dwar “it-twegiba lil Gob”, josserva li d-Domma
tal-Assunzjoni turina li I-hazen mhux daqgshekk katastrofiku u gerriedi dagskemm jidher.

Fil-fatt fir-rakkont tal-ewwel waqgha tal-bniedem fil-ktieb tal-Genesi, naqraw li s-serp,
simbolu tal-hazen, wegga’ lill-bniedem meta widdbu biex imur kontra I-pjan li Alla pogga fil-
holgien. Hawnhekk Alla jintervieni favur il-bniedem. Alla jghid lis-serp li kien ser igajjem
mibeghda bejnu u bejn mara, bejn nislu u nisilha, u “hu jishaglek rasek u int tghattanlu
gharqubu” (Gen 3:15). Dan ifisser li ghalkemm jolqot lill-bniedem, il-hazen mhux ir-rebbieh
ghax in-nisel ta’ din il-mara (Marija) jifgaghlu rasu u jirbahlu. F’dan il-protovangelu ghandna
l-ewwel thabbira dwar Marija: mhux biss li l-hazin ma jaghmlilha xejn, imma hi ssir
strumentali biex in-nisel taghha, Gest, jirbah fuqu. Il-hazin ser jaghmlilha taghtina imma
mhux ser jirbhilha.

[1-ktieb tal-Apokalissi wkoll jitkellem fuq tagbida bejn il-mara li tkun liebsa bhax-xemx u d-
dragun kbir minn lewn in-nar (ara 12:1). Id-dragun, personifikazzjoni tal-hazen, huwa lest
biex jibla’ 1-wild ta’ din il-mara, imma t-tir tieghu jmur Zmer¢ ghax hareg tellief. Marija
tirbah fuq il-qawwa tal-hazen.

Anki -festa tal-Assunzjoni ta’ Marija hija dikjarazzjoni ohra li tikkonferma li 1-hazen mhux
dagshekk katastrofiku u li Marija hija rebbieha fuq kull ghamla ta’ hazen. It-tlugh taghha fis-
Sema bir-ruh u I-gisem fisser li Marija ghelbet il-mewt, li hija l-aghar ghamla ta’ vjolenza
konsegwenza tad-dnub tal-bniedem. B’ghajnejna fuq 1-Assunta, ma’ San Pawl nistghu
nghidu: “Inbelghet il-mewt bir-rebha. Fejn hi, ja mewt, in-niggieza tieghek?” (1 Kor 15:55).

Ghalhekk naghmlu l-qalb quddiem dan id-dramm tal-“gwerra bil-bi¢¢iet”; imma ma
nistagsux Alla fejn hu. F’Auschwitz, il-bniedem l-ewwel stagsa fejn hu Alla, imma xhin
wagqaf jirrifletti, hu bidel il-mistogsija u minflok beda jistagsi fejn kien il-bniedem! Quddiem
dak id-dellirju tal-vjolenza, dak li skandalizza ma kienx is-skiet ta’ Alla dagskemm is-skiet
tal-bniedem, tal-popli u tan-nazzjonijiet. Verament ghandu jgangal fina mistogsijiet serji meta
quddiem il-wahx tal-vjolenza l-bniedem ma jaghmel xejn. Aghar minn hekk, nistaqsu ghaliex
il-bniedem ihalli tbejjet f’qalbu din il-mibeghda u l-aggressivita lejn hutu I-bnedmin.
Ghalhekk il-mistogsija li f’din il-qaghda tremenda li geghdin nghixu ghandna nistagsu lilna
nfusna hi x’parti geghdin nilaghbu f’din l-arena.

Hafna jiddependi minn x’hemm mizrugh fil-qalb taghna. Ghax kif jghid Gesu, dak li
verament ihammeg lill-bniedem huwa dak li johrog mill-qalb. Il-vjolenza, 1-aggressivita, 1-
ghira, il-gidba, il-fahx, iz-zina, il-malafama, il-mibeghda, il-vendetta, il-qtil — kollox johrog
mill-qalb taghna. Huma dawn is-sentimenti egoisti¢i li jgabbdu l-gwerer ta’ bejnietna.
Ommna Marija ma kellha xejn minn dan, ghax f’qalbha ma kien hemm ebda dell ta’ hazen.
Minghajr tebgha tad-dnub u mimlija bil-grazzja, fl-ebda mument tal-hajja taghha ma setghet
tiddellel bil-hazin. Ghall-kuntrarju, hija kienet strument f’idejn Alla biex ikollna I-paci.



Nitlob lil Alla biex ibattal il-qalb taghna minn dak kollu li jista’ jgabbad in-nar gerriedi —
minn dak kollu li jista’ jnissel glied, firdiet u qtil. Ghandna nahdmu biex fi spirtu ta’ djalogu
nisimghu aktar lil xulxin fi spirtu ta’ tolleranza. Xieraq li ma nkunux hfief li npattu lil min
jaghmlilna d-deni, li nghajru lil min jghajjarna. Lil min jinbxek, tinbxux lura. Kif jghallimna
l-Imghallem, “min jaghtik daqqa ta’ harta fuq wi¢¢ek, dawwarlu haddejk l-iehor. Hobbu lill-
ghedewwa taghkom u itolbu ghal dawk li jippersegwitawkom biex tkunu wlied Missierkom li
hu fis-Smewwiet” (Mt 5:39,44-45). F’dan kollu wiehed jista’ jidher li huwa gifa, gwejjed,
dghajjef u ckejken. Hekk kienet Marija li llum geghdin insellmulha fil-glorja tal-Assunzjoni.
Inhallu I-qawwa ta’ Alla tahdem fina biex inkunu ghodda tal-paci.

F’din l-isfida li ghandna biex nitfu l-hgejjeg fid-diversi kuntesti tal-hajja, nara li nistghu
nahdmu hafna ma’ hutna li jemmnu f’Alla wiehed — mal-Lhud li huma hutna I-kbar, u ma
hutna I-Musulmani.

Il-qtil ta’ sacerdot f’Rouen, fi Franza, ftit gimghat ilu, u ta’ Imam u assistent tieghu li sar
ilbierah fi Queens, New York, ma ghandhomx ibeghduna minn xulxin lilna I-Insara u I-
Musulmani. Anzi, ahna u I-poplu tal-Koran ghandna patrimonju komuni li hija Marija ta’
Nazareth. [1-Madonna hija l-unika mara msemmija fil-Koran. Miljuni ta’ Musulmani jaghmlu
pellegrinaggi lejn s-santwarji Marjani. Minn xi sitt snin ’l hawn fil-Libanu l-komunita
Nisranija u dik Musulmana ji¢celebraw flimkien il-festa tal-Lunzjata. Bhalna, il-Musulmani
jemmnu li Marija ma tafx x’inhu 1-gabar. Ta’ kull sena eluf ta’ Musulmani jmorru f’Efesu
fejn skont it-tradizzjoni Nisranija hemm id-dar tad-Dormizzjoni ta’ Marija — fejn Marija
“raqdet” (mietet) gabel ma giet imtellgha s-Sema. Dagshekk ahna l-Insara u I-Musulmani
ahna qrib xuxlin! Bejn iz-zewg religjonijiet hemm id-differenzi, imma jkun jagbel jekk
infittxu u napprezzaw dak li jgarribna lejn xulxin. Ma ghandux ihassibna li fostna ghandna
persuni li jemmnu f’Alla imma ma humiex Insara; dak li ghandu jinkwetana hu meta hemm
bnedmin li ma ghandhomx sens ta’ Alla, minkejja li huma mghammdin. Ghandi tama
gawwija li din it-talba flimkien, Kattoli¢i u Musulmani, tghinna nifhmu aktar lil xulxin, ahna
li naduraw l-istess Alla, tghinna neghlbu hafna mill-pregudizzji 1i ghandna u hekk
nikkollaboraw flimkien biex ikun hawn il-paci.

I1-Papa Gwanni Pawlu II fl-Enciklika Omm il-Feddej jikteb li “Marija tiehu sehem b’mod
matern fit-tagbida iebsa kontra 1-qawwiet tad-dlam li jikkaratterizzaw l-istorja taghna I-
bnedmin” (47). B’din is-silta nixtieq inhallikom f’din 1-ghodwa sabiha ta’ Santa Marija. L-
Assunta takkumpanjana f’din il-“gwerra bil-bicciet” li ghaddejjin minnha. Inkunu ahna wkoll
bhalha, ghodda tal-paci.



